
28 июльдән айлык акчалата түләү (ЕДВ) актив режимда инвалид һәм инвалид балаларга билгеләнә. Димәк, аны рәсмиләштерүгә башка гариза бирергә кирәкми, Россия Пенсия фонды барысын да мөстәкыйль эшләячәк. Түләү Федераль реестр (ФРИ) мәгълүматлары буенча ПФР белгечләре тарафыннан рәсмиләштерелә. ЕДВ кешене инвалид дип таныган көннән алып 10 көн эчендә ФРИдан "Инвалид турында мәгълүматлар исемлеге" кергәннән соң билгеләнә. ЕДВ билгеләү турында хәбәрнамә дәүләт хезмәтләре порталында шәхси кабинетка, электрон почта адресына (ул булган очракта), смс-хәбәрдә, яки кәгазь рәвешендә почта аша керә.
ЕДВ рәсмиләштерү өчен гаризаларны гамәлдән чыгару инвалидлыгы булган кешеләргә түләүләр һәм пенсияләрне рәсмиләштерү процессын гадиләштерү буенча киләсе адым булды. Инвалидларның махсус төзелгән Федераль реестры медик-социаль экспертиза учреждениеләрен, бюджеттан тыш фондларны, федераль ведомстволарны, шулай ук хакимиятнең төбәк органнарын тәэмин итүче бердәм мәгълүмат операторы булып тора. ФРИ мәгълүматлары нигезендә инвалидлык буенча пенсияне дистанцион рәсмиләштерү дә бара. Россия Пенсия фондына мөрәҗәгать иткәндә инвалидка электрон гариза бирү җитә, калган барлык мәгълүматларны Фонд реестрдан алачак. Хәзерге вакытта инвалидлыкны билгеләү процедурасы шулай ук читтән торып, бары тик медицина учреждениеләре документлары нигезендә, инвалид медик-социаль экспертиза бюросына бармыйча гына бара. Мондый вакытлы тәртип эпидемиологик вәзгыять белән бәйле рәвештә кертелде һәм 2020 елның 1 мартыннан 1 октябренә кадәр гамәлдә булды.
Инвалидлык турындагы мәгълүматлар ФРИга кергәннән соң, Пенсия фонды мөстәкыйль рәвештә гражданинга ЕДВ һәм инвалидлык буенча пенсия билгели. Кешедән бары тик пенсия китерүнең өстенлекле ысулы турында гариза гына таләп ителә, аны дәүләт хезмәтләре порталында яки ПФР сайтында шәхси кабинет аша бирергә мөмкин. Әгәр элегрәк аңа ПФР линиясе буенча түләүләр билгеләнгән булса, китерү турында гариза таләп ителми. Пенсия фонды апрельдән пенсияләрне һәм пособиеләрне дистанцион рәвештә билгеләргә, шулай ук гражданнарга кирәкле белешмәләр запросында ярдәм күрсәтергә, элек билгеләнгән түләүләрне озайтырга һәм яңадан исәпләргә мөмкинлек биргән чараларны гамәлгә ашыра. Пенсия фонды тарафыннан түләүләрнең аерым төрләрен билгеләү эше мәҗбүри тәртиптә дәвам итә.

